
Nhym akatin akatin akati nhym onĩj Garrêjakam krĩraxbê 
Kanakam me'õ myja me'õ nire'ỳr mõrmã. Nhym me me 
kukràdjà kôt arỳm ar'ã akuprõn kute abenã ar mẽnhmã 
o dja. Nhym Jeju nã me kôt kam ar ba. Nhym me 
Jejumẽ kôt ba djwỳnh arkum krà nhym ar arỳm me'ỳr 
bôx.



Me'ỳr bôx nhym uba kangô arỳm mebê apêx. Nhym 
nãja Jejumã kum, —Uba kangô ne arỳm mebê apêx, 
ane. Nhym kam nã kikrekam me õ àpênhmã kum, 
—Gêdja ar amã arẽ gar kabẽn kôt apê. Nãm ã nã 
arkum ane.



Nã me àpênh djwỳnhmã kabẽn nhym kam 
Jeju arkum, “Ar ngôo ipu”, ane. Nhym 
kam ar ngô runho tẽn o ipu mex ne. Nhym 
arkum, —Ar kwỳ run memã ỹr djwỳnhmã 
o tẽ, ane.



Nhym arỳm ar kwỳ run memã ỹr djwỳnhmã o tẽ nhym 
arỳm kakin amim, —Je tô, nhỹnh ne uba kangôja? 
ane. Ne kam amiwỳr me’õ 
my kute ni'ỳr mõrja ‘uw 
nhym 'ỳr bôx nhym kum, 
—E kum, uba kangô 
mexkumrẽx ne ga o 
apdjun ajbir o akato. 



Djãm me kute ã o anhỹr got? Kati. Me kute abenã me 
rẽnhkam ne me kute memã kangô djànhkumrẽxja 
kumrẽxo apôx. Ne me kute 
o kõm kumexkambit kute 
memã kàjbê kangô 
djànho apôx. Be, ga ne 
ga atemã ne ajbir 
kangô djànhkumrẽx 
jao akato, ane.



Be, me kute raxmã kator kadjy mỳjja pumũnh kêt 
nhipêx krax ne ja. Garrêjakam krĩraxbê 
Kanakam ne ngô kajgoo uba 
kangô nhipêx ne o memã 
amiraxo amirĩt. 



Nhym kam kôt ba djwỳnh ar kute omũnhkam tu 
amim markumrẽx. 



Nhym kam Jeju arỳm Pedru nhõ 
kikrekam bôx nhym Pedru 
djupãnhdjwỳ kanên nõ.



Nhym 'ỳr bôx ne arỳm ikra kupê. Kupê nhym kanê 
arỳm kum ire. Kum ire nhym arỳm kàjmã djan 
arỳm mex ne. Ne kam arỳm aro djuw mexo ba. 



Nhym arỳm ar'ã myt wadjà. Nhym me kanêmẽ me 
punumẽ me karõ punu kute meo ba tũmja nhym me 
aben totokmã Jeju’ỳr 
me ja kunĩo bôx. Nãm 
krĩraxja tãmkam me 
kunĩ 'ã akuprõ, 
ũrkwã jajkwa 
krekre'ã akuprõ.



Nhym kam apỹnh me kanê djàri kute me parja Jeju 
arỳm me ja krãptĩo mex. Ne me karõ punu krãptĩ kute ar 
meo baja arỳm ano nhym arỳm memã ire. Nhym kute 
anoro ãmri mã me karõ punumã kum, “Anhikrê”, ane. 
Mỳkam? Bir, me karõ kute Jeju pumũnh tũmkam ã kum 
anhỹro ba. Nhym kam ar'ã akamàt nhym ar arỳm ngõr. 



Nhym me itepato kute Jeju kupênh prãm. Nãm Jeju tu 
tỳxkumrẽx nhym kurũm uma apôx ne me kunĩo mex. 
Kam ne me kunĩ 
kute Jeju kupênh 
prãmã. 



Nhym ar 'õ amãnhkrut ne amãnhkrut me'õ jakryja mỳn 
o tẽn o bôx.



Ne kam me krãptĩkam te: Jeju'ỳr 
àrmã. Ne kam kikre nhimõk’ỳr o 
wabi. Kikre nhimõk po'ỳr ne o 
wabin arỳm Jeju nhiby kikre 
nhimõk'ã kuprã ne kôt 'ã jãm 
ngybôr jadjuw ne 
kôt 'ỳr o 
      ruw. 



Akryja ikwã djàkam nõr 
rã'ã nhym ar o ruw ne arỳm 
kabem kudji.



Nhym kam Jeju amim, —Ar ja ne ar tu amim 
ikamnhĩxkumrẽx, ane. Ne kam me’õ 
jakrymã kum, —Akmere, 
jakam ne ba arỳm ajaxwe 
kunĩ maro aknon akam 
ingryk kêt ne, ane. 
Djã nãm tẽmbê me’õ 
jakryo mex got? Kati, 
nãm amidjêje nên kum 
jabit jarẽ nhym êje 
nõ. Jeju ta ne axweo 
akno. —Amã ne ba 
ikabẽn ne. On kàjmã 
djan anhikwã djà mỳn 
anhũrkwãmã o tẽ, ane.



Ne kam ar kà'ỳr tẽn 'ỳr bôx. Nhym Jeju arỳm kàkam 
nhỹ nhym kôt ba djwỳnh ar arỳm 
kôt nhỹ. Nhym kam ar arỳm kà 
kujaten amũ tẽ. 



Tẽ: nhym ar aêrbê na 'itỳx ruw nhym kôk 'itỳx wabê. 
Nhym ngô arỳm aben pumjuw ne 
kà nhiby ato. Nhym be, Jeju 
wãnh arek õto nõ.



Nhym arkum, —Nã gãm ar amim imar rere:kre. 
Mỳkam ne gar atĩn prãm? ane. Ne kam kàjmã djan 
kôkmã bẽn tỳx. Nhym arỳm tu ngô mên nõ. Nhym ar 
te kute marmã kam no tyn djan abenmã 
kum, —Mỳj got on nhym kôkmẽ 
ngô raxmẽ tu kabẽn 
kôt ã amijo ane? ane. 
Nãm ar ã abenmã ane.



40 60

Metĩndjwỳnh ne kum pykakam me kunĩ 
jabê: Mỳj ne kum me abê on? Bir, nãm
 me kadjy Kra djwỳnh jano. Kra pydji 
jano nhym arỳm pykamã bôx ne me
 kadjy ty. Mỳj kadjy ne ty? Bir, dja 

me kwỳ ĩ pỹnhkôt tu amim 
            Kra markumrẽx nhym 
                     arỳm me 
                         utà. 



40 60

Dja me biknor tokry djàkam me 
biknorbê me utà nhym kam me 

Metĩndjwỳnhkôt tĩn ne ar ba rã'ã: rã'ã 
ne. Ja kadjy ne ty. Nãm ã 
Metĩndjwỳnh kum me kunĩ 

jabêo ane.



Rôma 3:23 Djãm me'õ ta mexo Metĩndjwỳnh mãnhkutã? 
Arkati. Me kunĩ kupãnhtã axwe.

Rôma 6:23 Tãm ne ja. Me axwe pãnh ne me arỳm me 
biknor tokry djàkam akuno. Nhym be, Metĩndjwỳnh ne kute 

memã tĩn jangjênh nhym me arỳm kôt tĩn ar ba rã'ã: rã'ã 
ne. Djãm me kute kum o pãnhkam kute memã angjênh? 
Kati. Me kute kum o pãnh kêtkam tu kute memã angjênh. 
Me kute tu amim gwaj banhõ Bẽnjadjwỳr djwỳnhbê Jeju 

Kritu markumrẽx nhym arỳm ta kum me kaprĩn kute memã 
kôt tĩn jangjênh.

Mekbê idjaer 9:27 Ga Metĩndjwỳnh kute me kunĩ'ã amim 
karõja pumũ. Me kunĩ dja me tyk pydji nhym ijukri dja 

Metĩndjwỳnh memã axwe pãnh jarẽ.



Epexu 2:8,9 Be, Metĩndjwỳnh ta ne kum ar akaprĩ. Ar ga ne 
gar amex kêtkumrẽx, nhym ta kum ar akaprĩn ar amã Kritu 
jano nhym ty. Gar kam tu amim markumrẽx, nhym arỳm kôt 

amim apytà. Djãm ar amex ne ar adjukaprĩ gar ga: 
amipytà? Kati. Metĩndjwỳnh ta ne kum ar akaprĩn ar amã 

Kritu janon kam ta amim ar apytà.
Djãm we kute ar amã, —Be, ga ne ga amex ne 

adjukaprĩkumrẽx, anhỹr, ne kam we kôt kute amim ar 
apytàr? Arkati. Nãm ren ã ar ajõmã ane, gar ren arĩk ga 

amimexo adjàmra ar aba.

Rôma 10:9,10 Nã bãm ar memã kum, —Dja gar amibu'ã 
memã amijarẽn memã kum, “Mrãmri Jejubê inhõ 

Bẽnjadjwỳr djwỳnhkumrẽx”, anen ajte ar adjumar djà 
kadjwỳnhbê amim, “Mrãmri ne Metĩndjwỳnh akubyn Jejuo 
tĩnkumrẽx”, ane nhym arỳm amim ar apytà, ane. Ar ikabẽn 

ja ne bar memã arẽ.



Mỳkam? Bir, me umar djà kadjwỳnhbê ne me tu amim 
markumrẽx nhym arỳm tu memã axwe kêt jarẽ nhym me 

arỳm kum mex ne. Ne kam amibu'ã memã amijarẽn memã 
kum, —Arỳm ba tu amim Jeju markumrẽx, ane nhym arỳm 

amim me utà.

Djuão rax 3:16,17 Metĩndjwỳnh ne kum pykakam me kunĩ 
jabê:. Mỳj ne kum me abê on? Bir, nãm me kadjy Kra 

djwỳnh jano. Kra pydji jano nhym arỳm pykamã bôx ne me 
kadjy ty. Mỳj kadjy ne ty? Bir, dja me kwỳ ĩ pỹnhkôt tu amim 

Kra markumrẽx nhym arỳm me utà. Dja me biknor tokry 
djàkam me biknorbê me utà nhym kam me Metĩndjwỳnhkôt 

tĩn ne ar ba rã'ã: rã'ã ne. Ja kadjy ne ty. Nãm ã 
Metĩndjwỳnh kum me kunĩ jabêo ane.

Mỳj kadjy ne Metĩndjwỳnh pykamã Kra jano? Djãm kute 
memã axwe pãnh jarẽnh nhym me me biknor tokry djàkam 

biknor kadjy? Kati. Kute kubê me kunĩ pytàrmã ne ano.



Djuão kumrẽx 5:11-13 Nhym Metĩndjwỳnh arỳm amijarẽnho 
amirĩt ne memã kum, —Me kute tu amim ikra markumrẽx 

arỳm ikôt tĩn ne ar ba rã'ã: rã'ã ne, ane.
Me kute Krao aminhõja ne kôt tĩn ne ar ba rã'ã: rã'ã nhym 
me kute Metĩndjwỳnh Krao aminhõ kêtja kôt tĩn kêtkumrẽx 

ne.
Ar aje tu amim Metĩndjwỳnh Kra markumrẽx ar. Ar amã ne 

ba ikabẽn ja'ã pi'ôk no'ôk ne. Mỳj kadjy? Bir, ar aje 
pi'ôkkam ikabẽn jarẽnh ne mar kadjy. Dja gar aman tu 

amikukãm kôt atĩn markumrẽx. Metĩndjwỳnhkôt atĩn ne ar 
aba rã'ã: rã'ãja markumrẽx ne amim, —Nà. Dja ba kôt itĩn 
ne ar iba rã'ã: rã'ã ne, ane. Dja gar pi'ôkkam ikabẽn jarẽn 

aman kam arỳm tu amikukãm ja markumrẽx. 
Metĩndjwỳnhkôt atĩn ne ar aba rã'ã: rã'ãja markumrẽx. 

